
BH FONDACIJA






- World Vision BH Fondacija poziv za prijavu eko projekata -
	
World Vision BH Fondacija objavljuje poziv za prijavu eko projekata za partnerske organizacije civilnog društva iz opština/zajednica Pale, Pale-Prača, Goražde, Istočno Novo Sarajevo, Istočna Ilidža, Srednje, Tarčin, Breza i Vareš. Rok za dostavljanje projektnih prijedloga je 29.april 2022.; potpisivanje projektnog ugovora i period implementacije od 16.maja do najkasnije 30.avgusta 2022.god.



World Vision BH Fondacija je organizacija posvećena unapređenju dobrobiti djece i mladih unutar porodice i zajednice, sa akcentom na najugroženije među njima, a kroz razvoj i njegovanje saradničkog prostora u kome će oni imati pravo glasa. Pozivamo Vas da aplicirate projekte na temu klimatskih promjena pod motom „Mi pokrećemo promjene“. Pri izradi projekata razmislite kako klimatske promjene utiču na vaše zajednice i što vi ili predstavnici vlasti možete učiniti vezano za predložene teme. Prijedlozi tema u okviru poziva su:

a) Šume: Imate li ideju kako zaštititi šume i zelene površine u vašoj sredini? Što mogu poduzeti sami građani uključujući djecu i mlade, a šta možete tražiti od predstavnika vlasti? 
b) Voda: Bosna i Hercegovina je bogata vodenim tokovima, ali nažalost sve su veća zagađenja rijeka, jezera, potoka, izvorišta pitke vode. Imate li ideju šta možete učiniti da se zaštite naše vode od plastičnog otpada, zagađenja i eksploatacije? Što mogu poduzeti sami građani uključujući djecu i mlade, a šta možete tražiti od predstavnika vlasti?

c) Otpad: U većini zajednica otpad se i dalje ne odvaja ili se iz kontejnera prelijeva na ulice ili ih neodgovorni građani odlažu na mjesta koja nisu predviđena za to. Imate li prijedlog kako to vlasti mogu unaprijediti? Što mogu poduzeti sami građani uključujući djecu i mlade?

Predložene aktivnosti projekta se trebaju odnositi  na navedene teme u cilju zaštite okoliša,  unapređenja znanja o klimatskim promjenama, te načinima pozitivnog djelovanja u cilju smanjivanja posljedica istih, da potiču djecu, mlade i odrasle na razmišljanje o klimatskim promjenama i njihovo konkretno djelovanje u lokalnoj zajednici gdje žive, te da pružaju prijedloge rješenja i praktičnih djelovanja u cilju rješavanja određenih problema na inovativan i praktičan način.
OSNOVNI KRITERIJI/USLOVI ZA FINANSIRANJE PROJEKATA:
1. Projekti koji u kreiranju i implementaciji uključuju djecu imaće prednost nad ostalim projektima. Uključivanje djece može biti i na bazi istraživanja potreba djece u zajednici, ideja za projekat, volontersko učešće djece u projektu, učešće djece kao vršnjačkih edukatora itd. 

2. Prednost će imati projekti koji imaju partnere u implementaciji, neke druge organizacije koje u svojim strategijama imaju naveden rad sa djecom ili institucije vlasti kao i društveno odgovorne  kompanije. 
3. Informacije o problemu koji se želi riješiti projektom, trebaju biti istinite, provjerljive i dokazive nekom vrstom dokumenta: zvanični dostupni podaci, ankete, intervjui itd. Svaka informacija koja posluži za objašnjenje problema se treba istražiti, ne može se bazirati na pretpostavkama ili neprovjerenim informacijama. Ako su izvori sa interneta, molimo vas da navedete naziv web sajta sa kojeg su preuzeti podaci.
4. Organizacije civilnog društva mogu aplicirati sa jednim (1) projektom pod ovdje navedenim uslovima.

USLOVI BUDŽETA

Ukupan iznos finansijskih sredstava u okviru ovog poziva je 20,000 KM. Možete aplicirati za projekte do:

· 3000 KM – maksimalan iznos koji tražite od World Vision BH Fondacije za koji nije neophodno, ali je poželjno sufinansiranje (u robama, uslugama ili novcu)
· 5000 KM + minimalno 20%  sufinansiranja u novcu – maksimalan iznos koji tražite od World Vision BH Fondacije je 5000 KM uz obavezno sufinansiranje od minimalno 20% sume za koju aplicirate. Projekti koji imaju veće sufinansiranje će imati prednost. 
Ukupni budžet projekta se dijeli na: max. 10% kancelarijskih troškova, max. 10% za novčane nadoknade osoblja koje izvršava projekat i min. 80% za aktivnosti. Budžet mora biti pripremljen u BH valuti, odnosno KM-ovima (konvertibilna marka) i podnesen u Excel formi koja se nalazi u prilogu. Budžet ne smije sadržavati sljedeće troškove: troškove poklona, zahvalnica, donacija, alkoholna pića, novčane kazne,  troškove reprezentacije i sl.!
KONTAKT OSOBA ZA PITANJA: Kontak osoba odgovorna za provođenje poziva za apliciranje u WV BH Fondaciji je gđa. Edisa Ahmetspahić Hendo. Sva pitanja vezana za Poziv na dostavu projektnih prijedloga mogu se poslati putem e-maila: edisa_ahmetspahic@wvi.org.
World Vision je kršćanska organizacija za pomoć, razvoj i javno zagovaranje, posvećena radu sa djecom, porodicama i zajednicama kako bi prevazišli siromaštvo i nepravdu.

www.worldvision.ba

